
Omtrent hierdie verslag

Gee vrye teuels aan jou 
grootsheid
Wanneer ’n mens aan die aard van grootsheid dink, kom 
sterrekunde en deeltjiefisika in jou gedagtes op. 

In sterrekunde word grootte gemeet in ligjare, die spoed 
van lig, of die kosmiese siklusse van die geboorte en dood 
van sterre. In deeltjiefisika, aan die ander kant, kan die 
grootsheid wat lewe uitmaak, gevind word in oneindig klein 
verskynsels, soos leptone en kwarke, wat die boustene 
van protone en neutrone is.

Die omvang van grootsheid by die NWU is net so 
oneindig, en dring deur ruimte en tyd.

In ons werksomgewings wissel dit van kollegas wat 
ons sorgsaamheidsetiek implementeer deur mekaar en 
ons studente te ondersteun, tot NWU-kundiges wat ŉ 
impakvolle, globale verskil maak deur hulle kundigheid te 
implementeer om probleme op te los wat mense oor die 
hele wêreld ervaar.

Ons strewe na grenslose grootsheid sluit ons verlede en 
ons toekoms in – dit is deel van NWU se DNS en erfenis, 
en ŉ trotse nalatenskap vir toekomstige geslagte.

Gevolglik het Grenslose grootsheid die tema geword wat 
soos ŉ goue draad deur al ons aktiwiteite in 2023 geloop 
het; dit is ook die storie wat ons in hierdie geïntegreerde 
verslag vertel.

Ons eerste voorneme met ons storie is om u te wys hoe 
ons as universiteit mense lei en bemagtig op hul eie reise 
na grootsheid. Ons tweede doel is om u, ons lesers, uit 
te nooi om te sien hoe ons waarde vir onsself en ons 
belanghebbers skep, terwyl ons voortgaan om grootsheid 
na te streef. 

Ons wil vir u wys hoe ons ons hulpbronne, vaardighede en 
verhoudings, bekend as ons "kapitaalvorme", gemobiliseer 
en gebruik het.

Daar is ses kapitaalvorme: intellektuele kapitaal, 
mensekapitaal, maatskaplike en verhoudingskapitaal, 
vervaardigde kapitaal, natuurlike kapitaal en finansiële 
kapitaal. 

Alhoewel ons daarna streef om altyd waarde vir die 
universiteit en ons belanghebbers te verhoog, besef 
ons dat veranderende omstandighede in ons interne en 
eksterne omgewing ons pogings in die wiele kan ry. 

Ons gebruik ons kapitaalvorme terwyl ons ons strategie 
deur ons daaglikse aktiwiteite implementeer. 

Dit beteken dat ons kapitaalvorme ook ŉ netto afname kan 
ondergaan, of géén netto verandering nie. In sodanige 
gevalle word waarde geërodeer of behou.

Ons sluit hierdie gevalle – waar waarde behou of selfs 
geërodeer word – in by ons geïntegreerde verslag, 
aangesien ons wil poog om ons storie op ŉ gebalanseerde 
en deursigtige manier te vertel.

Ons storie is vir u
Die Grenslose grootsheid-storie wat in hierdie verslag 
vertel word, is bedoel vir u, ons belanghebbers.

Ons belanghebbers is daardie individue of groepe wat 
deur ons aktiwiteite en dienste geraak word, en wie se 
handelinge ook ŉ impak kan hê op ons vermoë om ons 
strategie suksesvol te implementeer en ons doelstellings 
te verwesenlik.

Hierdie geïntegreerde verslag verwys hoofsaaklik na ons 
primêre belanghebbers. Hulle is ons studente, alumni, die 
Raad, personeel, die Departement van Hoër Onderwys 
en Opleiding, ons eweknieë, ons samewerkingsvennote 
en ons besigheidsgemeenskappe (as toekomstige 
werkgewers van ons studente), sowel as ons omliggende 
gemeenskappe.

Ons glo egter dat ons storie ook van waarde sal wees vir 
die ander belanghebbers van die NWU.

Hoe ons ons storie vertel 
Om te begin, gee ons ŉ oorsig van die NWU en 
verduidelik ons ons interaksie met en aktiwiteite in ons 
bedryfsomgewing.

U sal ŉ grafiek van ons besigheidsmodel vind, gevolg deur 
die risiko's en geleenthede wat ons raak, en hoe ons dit 
hanteer. Met die afdeling oor ons strategie wil ons u inlig 
oor waarheen ons op pad is en hoe ons beoog om daar 
uit te kom, terwyl die afdeling oor hoe ons met betrekking 
tot ons kapitaalvorme presteer het die storie vertel van wat 
ons gedoen het om ons strategiese doelwitte te bereik.

Hoe om ons storie te navigeer
Ons gebruik verskillende ikone om aan te dui hoe die 
verskillende afdelings van die geïntegreerde verslag by 
mekaar aansluit.

Doelwit 1: Bevorder uitnemende leer 
en onderrig en herposisioneer die NWU 
sodat dit die grootte en vorm kan bereik 
wat deur die markrigtingbesluite vereis 
word. 

Doelwit 2: Bou navorsing en innovasie 
uit met ŉ strategiese fokus op 
globalisering met ŉ groot impak. 

Doelwit 3: Integreer en belyn 
gemeenskapsbetrokkenheid met 
onderrig-leer en navorsing om ŉ kultuur 
van aktiewe burgerskap te ontwikkel. 

Doelwit 4: Ontwikkel ŉ 
duidelik gedifferensieerde 
studentewaardeproposisie met ŉ 
fokus op die skep van ŉ inklusiewe 
omgewing wat daarop gemik is om 
studente holisties te ontwikkel deur 
gestruktureerde en ongestruktureerde 
ko-kurrikulêre programme wat relevant 
en wenslik is en aan studente se 
behoeftes voldoen. 

Doelwit 5: Lok, ontwikkel en behou 
uitstekende personeel en skep ŉ billike 
personeelprofiel.

Doelwit 6: Ontwikkel en implementeer 
ŉ digitale besigheidstrategie om 
ŉ mededingende voordeel vir die 
universiteit te skep en uiteindelik 
alternatiewe geldstrome te ontsluit.

Instaatsteller 1: Beheer, lei en bestuur 
op ŉ behendige, samewerkende en 
geïntegreerde wyse na ŉ optimaal 
gedigitaliseerde universiteitsomgewing. 

Instaatsteller 2: Vestig ŉ 
holistiese en geïntegreerde 
universiteitstegnologieplatform om 
ŉ stewige grondslag vir ŉ digitale 
toekoms te bied. 

Instaatsteller 3: Ontwikkel en lewer 
platforms wat op belanghebbers 
gefokus is om doelbewuste ervarings 
en handelsmerk-ekwiteit te skep en te 
laat groei. 

Instaatsteller 4:  Verseker finansiële 
volhoubaarheid en optimale prestasie 
met behoorlike inagneming van makro-
ekonomiese omstandighede en ŉ 
strewe na digitale transformasie. 

Intellektuele kapitaal
Dit behels ons prosesse, 
prosedures, beleide, strategieë en 
kennisgebaseerde ontasbare bates 
wat voortspruit uit ons onderrig-leer- en 
navorsings- en innovasieaktiwiteite. 

Mensekapitaal
Personeel en studente 
(interne belanghebbers). 

Maatskaplike en
verhoudingskapitaal
Verhoudinge met eksterne 
belanghebbers.

Vervaardigingskapitaal
Tasbare infrastruktuur en bates. 

Natuurlike kapitaal
Omgewing/natuurlike hulpbronne. 

Finansiële kapitaal
Fondse wat ons bekom en spandeer 
volgens ons begroting. 

Ons kapitaalvorme Ons strategiese doelwitte

Ons instaatstellers



Wesenlikheid van die 
verslaginhoud
Die lede van die Universiteitsbestuurskomitee (UMK) 
verskaf saam met hul direkteure die inhoud wat in die 
geïntegreerde verslag verskyn, met inagneming van die 
wesenlikheidsbeginsel. 
Soos uiteengesit in die "International Integrated 
Reporting Council" (IIRC) se Geïntegreerde 
Verslagdoeningsraamwerk, is wesenlike aangeleenthede 
daardie kwessies wat ons universiteit se vermoë wesenlik 
beïnvloed om waarde vir homself en sy belanghebbers te 
skep.
Ons geïntegreerde verslagdoeningstaakspan dra ook by 
tot die identifisering van aangeleenthede met die grootste 
impak op ons vermoë om waarde te skep. Hierdie span 
word gelei deur die NWU se registrateur en sluit die 
adjunk-visekanselier vir beplanning en die hoof strategiese 
beampte in die kantoor van die visekanselier in. 

Verslagdoeningsraamwerke en 
riglyndokumente
Ons geïntegreerde verslagdoening word gelei deur 
die beginsels en vereistes van die Geïntegreerde 
Verslagdoeningsraamwerk, King IV en die DHOO se 
verslagdoeningsregulasies. 

Ons oorweeg ook dokumente soos die NWU se *Jaarlikse 
Prestasieplan (JPP) wat die strategiese plan in werking 
stel, en die instelling se **risikoregister. Beide hierdie 
dokumente word saamgestel met verskeie rolspelers 
regoor die universiteit wat insette lewer. 

Daarbenewens is wesenlikheid ook bepaal deur die 
kwessies wat deur ons belanghebbers geopper is in hul 
interaksie met die universiteit. Dit word beskryf in die 
afdeling oor ons interaksie met ons belanghebbers, in die 
tabel onder die subopskrif: Kwessies geopper.

Ons geïntegreerde verslag weerspieël die prestasie van die drie NWU-kampusse vir die tydperk 1 Januarie tot 31 
Desember 2023.

Inligting oor ons prestasie is finansieel sowel as nie-finansieel. Dit sluit feite in oor ons nie-finansiële prestasie, risiko's 
en geleenthede en die interne en eksterne faktore met ŉ beduidende invloed op ons besigheid. Waar dit wesenlik is, 
bespreek ons die werklike en potensiële impak van hierdie aangeleenthede op ons vermoë om waarde te skep.

Verslagdoeningsiklus

Jaarliks in Desember

 Kontakpunt vir vrae

marlene.verhoef@nwu.ac.za

* Die doelwitte, instaatstellers en strategiese aannames, soos vervat in die JPP, spruit voort 
uit die proses wat die lede van die Universiteitsbestuurskomitee gevolg het om wesenlike 
aangeleenthede te identifiseer wat ingesluit moet word wanneer die JPP opgestel of hersien 
word.

**  Ons belangrikste risiko's en geleenthede is die resultaat van ŉ instansiewye risiko-
ontledingsproses.

Suite van verslae

Ons geïntegreerde verslag is die primêre instrument vir verslagdoening aan ons 
belanghebbers. Dit word aangevul deur die volgende:
finansiële jaarstate vir die jaar eindigende 31 Desember 2023
dokumente vir verskeie belanghebbers

Ons verslagdoeningsraamwerk

Hierdie geïntegreerde verslag is opgestel in ooreenstemming met die IIRC se Internasionale 
Geïntegreerde Verslagdoeningsraamwerk en die DHOO se Regulasies vir Jaarlikse 
Verslagdoening deur Hoëronderwysinstansies (wat in Junie 2014 gepubliseer is en 
beginsels uit die King III-verslag insluit).

Verslagdoeningstydperk en -omvang, en suite van verslae

Hoe ons die integriteit van die 
verslag verseker
Verskeie maatreëls is in plek om die integriteit van 
beide ons finansiële en nie-finansiële inligting wat in 
die Geïntegreerde Jaarverslag gerapporteer word, te 
verseker.

Hierdie maatreëls sluit ŉ kombinasie van monitering en 
toesig deur ons bestuur- en korporatiewebestuurstrukture 
in, sowel as die gebruik van interne oudit en eksterne 
voorsieners van gerusstelling.

•	 Ons verkry betroubare studente- en personeeldata 
van ons Departement Institusionele Beplanning en 
Strategiese Intelligensie, wat ook verantwoordelik 
is vir die indiening van NWU-data aan die 
Hoëronderwysinligtingbestuurstelsel (HEMIS) vir 
goedkeuring.

•	 Interne voorsieners van gerusstelling verskaf 
gerusstelling oor die doeltreffendheid van die interne 
beheermaatreëls by die NWU. Hul insette word by 
ons verslag ingesluit.

•	 Die opgesomde, geouditeerde gekonsolideerde 
finansiële state wat in hierdie verslag vervat is, is 
ŉ uittreksel uit die geouditeerde gekonsolideerde 
finansiële state, is opgestel in ooreenstemming met 
die IFRS, en is onafhanklik geouditeer deur ons 
eksterne ouditeurs, Nexia SAB&T.

•	 Ons ouditeurs het die inligting in ons 
prestasiebeoordelingsverslag onafhanklik geouditeer. 

•	 Die finansiële state, met inbegrip van die ouditeurs se 
verslag.

•	 Verdere inligting oor gekombineerde gerusstelling kan 
gevind word in die risiko-afdeling van hierdie verslag.

•	 Om die akkuraatheid van ons inhoud verder te 
verseker, lê ons ons geïntegreerde verslag aan 
verskeie NWU-strukture voor vir hul oorweging 
en goedkeuring. Hierdie strukture sluit in die 
Universiteitsbestuurskomitee, die Oudit-, Risiko- en 
Nakomingskomitee (onder andere Raadskomitees), 
en laastens die NWU-Raad.

Raadsgoedkeuring
Op advies van sy Oudit-, Risiko- en Nakomingskomitee 
glo die Raad dat die geïntegreerde verslag alle wesenlike 
aangeleenthede aanspreek en ŉ gebalanseerde siening 
bied van die NWU se strategie en die organisasie se 
vermoë om waarde te skep. 

Die NWU-Raad bevestig dat:

•	 die inhoud van die verslag nagegaan is en dat die 
Raadslede kollektiewelik gewerk het aan die opstel en 
aanbieding van hierdie dokument.

•	 die akkuraatheid en volledigheid van die wesenlike 
aangeleenthede behoorlik oorweeg is, sowel as die 
betroubaarheid van die inligting wat in die verslag 
vervat is, en

•	 hierdie aangeleenthede genoegsaam oorweeg en 
wesenlik aangebied is in ooreenstemming met die 
Geïntegreerde Verslagdoeningsraamwerk van die 
IIRC.

Die NWU-Raad het die 2023 Geïntegreerde Jaarverslag 
op 13 Junie 2024 goedgekeur.

MNR BERT SORGDRAGER
VOORSITTER VAN DIE RAAD

MNR THABO MOKGATLHA
VOORSITTER VAN DIE OUDIT-, 
RISIKO- EN NAKOMINGSKOMITEE

Hierdie studente voor die Great Hall op die Mahikengkampus is deel van die 
12 358 studente wat aan die einde van 2023 gegradueer het.isONSDIT



Oorsig van die NWU – Prestasiehoogtepunte
In 2023 het ons voortgegaan om waarde te skep vir die NWU en vir ons belanghebbers.
Die volgende prestasies – en in baie gevalle ook verbeterings – is noemenswaardig:

8 510
ingeskrewe 

afstandstudente 
(2022: 8 888)

’

R2,814 miljard
finansiële hulp geadministreer deur 
die kantore op die drie kampusse 

(2022: R2,56 miljard)

84%
voorgraadse sukseskoers 

(2022: 86,4%)

12 358
kwalifikasies 

toegeken
(2022: 13 735)

208
postdoktorale 

genote 
(2022: 205)

277
PhD's toegeken
(2022: 213)

60 
navorsings-
entiteite
insluitend vyf sentrums van uitnemendheid,
11 navorsingseenhede, 17 navorsingsfokus-
areas en 10 navorsingsnisareas

Meer as R392 miljoen
bestee aan kapitaalwerke, makro-instandhouding 
en kleiner werke op die drie kampusse  

(2022: R321 miljoen)

1 706,2
artikelekwivalente gepubliseer*
(2022: 1 726,10)

In die top 4,4% 
van globale 

universiteite
volgens Center for World University Rankings. 

(op vanaf vorige jaar se top 4,5%).

1 311
internasionale studente van 58 lande 
(2021: 1 450 studente van meer as 64 lande)

Die NWU is in die 
2022/2023-QS-

Wêreldranglyste onder 
die voorste agt Suid-

Afrikaanse universiteite 
geplaas.

2 646
aktiewe samewerkings-
ooreenkomste

(2022: 2 472)

322
NNS-gegradeerde 
navorsers 
(2022: 298)

*Let daarop dat die 
2022-navorsingsyfers 
goedgekeur is. Daar is ŉ 
vertraging van twee jaar wat 
die navorsingsuitset betref.

Wie ons is
Die Noordwes-Universiteit is een van die 26 openbare hoëronderwysinstansies in Suid-Afrika. Ons het drie kampusse: 
twee in die Noordwesprovinsie en één in Gauteng.

Ons het ŉ enkele stel beleide, stelsels en standaarde, en word gedryf deur ŉ stel waardes wat op die Grondwet 
gebaseer is, onder meer die kernwaarde van etiek in alles wat ons doen.

Ons wil betrokke en sorgsame personeel en studente hê, ten einde ŉ geskikte omgewing te verseker waarin ons ons 
doel kan bereik en ons droom kan verwesenlik.

Wat ons doen  
Ons kernbesigheid is onderrig-leer en navorsing, met gemeenskapsbetrokkenheid en innovasie vervleg met hierdie 
aktiwiteite.

Uiteindelik gaan ons kernbesigheid oor die skep van waarde in die vorm van uitsette en uitkomste, terwyl ons na ŉ 
sorgsaamheidsetiek streef.

Waar ons bedrywig is
Ons funksioneer in Suid-Afrika, maar werk ook met instansies en mense van regoor die wêreld saam. In 2023 het die 
NWU ongeveer 2 646 (2022: 2 473) aktiewe samewerkingsooreenkomste gehad. 

Wat ons uniek maak
1

Akademiese 
uitnemendheid

2
Spesialiskundigheid

7
Drie kampusse in 
twee provinsies

3
Een van die voorste 
agt universiteite in 

Suid-Afrika

6
Waarde vir geld 
– bekostigbare 

kwaliteitonderwys

4
Sterk ko-kurrikulêre 

programme en 
dinamiese studentelewe

5
Florerende sportkultuur 

en atletiektalent

Ons
visie

Ons 
missie

Om nuwe grense en geleenthede te 
ontdek wat die samelewing bevoordeel 
en ons relevansie en impak bevorder.

Om die samelewing te bevoordeel deur 
die verskaffing van kennis, en uit te blink in 
innoverende onderrig, voorpuntnavorsing en 
gefokusde gemeenskapsbetrokkenheid.

R


